
SIKHATSI: 2 ema-awa

EMAMAKI: 75




	CAPHELA:

· Phendvula yonkhe imibuto ungakhetsi.
· Bhala tinombolo njengobe tibhalwe ephepheni lemibuto.

· Yonkhe imibuto ayiphendvulwe ngelulwimi lolwemukelekile.

· Bhala ngesandla lesicacile lesifundzekako.


	


	SIGABA A
UMBUTO 1
Fundza letindzatjana bese uphendvula imibuto lelandzelako.
	


Sicephu A:

	“Shano-ke mngani wami, yini lena lekuphetse kabi?  Mnguni lotsandzekako, inkinga yakho yinkinga yami.”  Kusho Tentile akhombisa kuvelana nemngani wakhe lobukeka akhatsatekile.  “Embikwekuba ngiyetfule kuwe, shano kutsi utimisele kubambisana nami kuloku lokungenta umoya wami uhlale ujabulile”.

“Ngitimisele kakhulu kukuniketa lusito loludzingako.”  Umcondvo wakhe wacala kusebenta ngemandla, acabanga kutsi umngani wakhe ngabe ufuna seluleko nobe ufuna imali na?  Kwavakala yena Satile asatsi, “Ngiyabona kutsi umcondvo wakho ucabanga awucedzi ngalenkinga yami lengiphetse.  Angifuni mali, angifuni seluleko, kepha ngifuna wena nje kutsi ube ngulomunye welibandla lami.”

“Ngiyavuma Satile kuba ngulomunye wemalunga alelicembu.”

“Ngiyabonga Tentile, ngobe kudvumala emphefumulweni wami sewukucedzile.  Inhlitiyo yami lebeyibuhlungu seyijabulile.  Liyandza libandla ‘lenkinga’.  Inhloso yenkinga kutsambisa imitsetfo yesikolo leyinsimbi.

“Bonkhe labakulelicembu banesibindzi, ngako-ke ngiyetsemba nawe unaso.”  Kusho Satile.  Tentile wabamba indlela lebheke lapho kunaTsembile khona.  Utsite asasendleleni wevakala atibonga.

	”NginguTentile kuba Ndlelatakhe wasemaNtimandzeni.

Incozi yemanti, lephum’ ekhats’ eSilobela,

Yehla yayawunats’ emanti eMgwenyana,

Yehla yayawunats’emanti eMgwenya,

Lamuhl’ inats’ emanti eMlumati

Watsi abefike nje lapho ekamelweni abecambalele khona Tsembile, bacala bacoca bobabili.

“Tinjani tifundvo lesitentako kuba matima, Tsembile?”  Kubuta Tentile.

“Hhayi ntsanga konkhe kusachubeka kahle.  Kimi kufana nekunatsa emanti.”  Kusho Tsembile.

“Musa kucamba emanga, Tsembi.  Usho kutsi tonkhe letifundvo letinyenti kangaka tilula kuwe?  Khuluma lokunye hhayi loku lewungitjela kona.”

(KWASIBEKELA EMAFU, JJ. THWALA)


	1.1 Inhloso yalelibandla bekukwentani?
1.2 Satile bekabukeka akhatsatekile; ukhatsatwa yini?
1.3 Nika tintfo TIMBILI letafika emcabangweni waTentile ngalesikhatsi acabanga ngenkinga yaSatile?
1.4 Nawutibongelela usuka ukhombisani emphilweni yakho noma kusuka kwentekani?  Phawula ngaTentile lapho atibongelela.
1.5 Tsembile abechuba njani etifundvweni takhe?
1.6 Ucabanga kutsi yini lebangela kutsi Satile akhetse Tentile kunaTsembile?
1.7 Incozi yemanti muntfu lonjani?
	(1)
(2)

(2)

(2)

(1)

(2)

(2)


	Sicephu B:
	


	Kuhunyushwa kweBhayibheli

LiBhayibheli incwadzi lenemlandvo lojulile kakhulu.  Yincwadzi lecuketse lokunyenti lokutsintsa imphilo yemuntfu kuyihlanganise nako konkhe lokunye lokuphilako lokwadalwa nguMvelinchanti.
Ngemnyaka wa-1382 kuya ku-1384, John Wycliffe wahumusha liBhayibheli lesiNgisi alisusela kusiLathini.  Lamuhla-ke kwatiwa iNew English Bible lehunyushwe nga-1970 eBrithani kanye neGood News Bible lehunyushwe nga-1976 eMelika.

LiBhayibheli lekucala etiveni letimnyama kwaba ngelebeTswana, lelahunyushwa nguMfundzisi Robert Moffat nga-1857.  Kwalandzela lesiChoza nga-1859, lelahunyushwa ngu-J.W. Appleyard welisontfo lemaWeseli.  LebeSutfu bakaMshweshwe nelemaZulu, alandzela nga-1883.  LemaZulu lahunyushwa nguMfundzisi Newton Adams we-American Board Mission.  Lomunye lowenta umsebenti lomkhulu lomuhle kwaba nguMbhishobhi J.W. Colenso ngephansi kwelisontfo i-Anglican.  LebeSutfu baseNyakatfo lahunyushwa nga-1904; ngemuva kwalo kwalandzela lemaTsonga nga-1907.  LemaVenda lashicilelwa ngemnyaka wa-1936; lapho P.E. Schwellnuss asacedzile kwenta umsebenti wekuhumusha.


	LiBhayibheli lemaSwati, leThestamende lelisha lacedvwa nga-1981 lihunyushwa bo-A.  Simelane, T. Maphalala nalabanye.  Kulindzeleke kutsi kubonakale liBhayibheli leliphelele masinyane.  Noko-ke emaNdebele aseNingizimu ngaphansi kwemhumushi J. Mabhena enta imitamo lebonakalako kutsi abe neBhayibheli lawo leliphelele.

Kuyabonakala kutsi tinhlangano teBhayibheli tenta imisebenti lemikhulu lebonakalako kutsi leso naleso sive sikwati kusebentisa lulwimi lwaso emasontfweni.


	1.8
Liyini liBhayibheli?
	(1)


	1.9
Libaluleke ngani?
	(1)


	1.10
Yini umhumushi?
1.11
Iyini inhloso yekuhumusha?
	(1)

(1)


	1.12 Shano kutsi emaBhayibheli aletilwimi acala nini kubakhona.

1.12.1
siSwati

1.12.2
siNgisi
	(1)

(1)


	1.13
Nguluphi lulwimi lwalabaMphisholo lelacala kuba neliBhayibheli leliphelele?
1.14
Shano kutsi loyo naloyo mhumushi weliBhayibheli kulabalandzelako uphatselene naluphi lulwimi:

1.14.1
A. Simelane?


1.14.2
Robert Moffat?


1.14.3
J.W. Appleyard
	(1)

(1)

(1)
(1)


	1.15
LiBhayibheli lesiNgisi lisuselwa kuluphi lulwimi?
1.16
Bobani labahumusha liBhayibheli lesiSwati?
EMAMAKI ESIGABA A:
	(1)

(2)

[25]


	SIGABA B

UMBUTO 2

Finyeta lendzaba.  Emagama lowasebentisile angengci ku-20.

	


	Imphilo yemvelo yaseNingizimu Afrika

Indlela lencono yekulondvolota imvelo kutsi kusungulwe ticiwu, imisamo nemapaki.  Nanome iNingizimu Afrika yasibona kudzala sidzingo sekulondvolota imvelo yayo, indzawo lebekelwe loko ingu-3% kuphela.  Inkambu iKruger National neKalahari Gemsbok ahlangene enta 100 000 ha lokushangatsi ngubona bukhulu lobubekiwe.

Kuletinye tindzawo ikakhulu letinetintsaba iNingizimu Afrika itsetse tinyatselo leticatsa tekutsi imvelo ilondvoloteke nobe kunjalo.  Buka nje nyalo kuhlongotwa kutsi iKaroo ibe yipaki lenhle yangemuso.  Sekuvele kuna-20 000 emahektha edvute nelidolobha laseBeaufort West labekelwe kuba yindzawo yekulondvolota imvelo kusuka elugwini lwe-Antlantic kuye ematsafeni aseCamdeboo.

Kutsiwa kutawuba netindlela tekuhamba tincola letitawulandzela emvileni webachamuki bakucala.  Nemadolobha lamancane lalapho atawufakwa ekhatsi ngobe phela solo anjalo akantjintji.

Imivila idvume kakhulu nakuleticiwi.  Letindledlana tisita bantfu kutsi batfole lelo litfutjana leliyindlala lekubona letilwane netilwanekati, kudzingeka likhono sibili kutiphatsa.

Angeke umuntfu amane abiyele incenye letsite yemhlaba, bese utsatsa tilwane uyativalela khona lapho, acabange kutsi tilwane titawutiphilela kahle ngekwemvelo.  Intfo lengenteka lapho kungaba tiga ngobe phela leto tilwane tingashaya tiphiphitse tonkhe tihlahla tisale tingcunu ticucudze netjani kusale timphandze titsite sina ebaleni, umhlaba nawo usale ungcunu umoya nemvula kutentele kutsandza kwako.
(SIMNANDZI SISWATI)


	EMAMAKI ESIGABA B:
	[10]


	SIGABA C

UMBUTO 3

.


Fundza lengcoco uphendvule imibuto lelandzelako:
	


	Sedi
:
	(Nebangani esangweni lakaMokoena e-00001B e-Alexander).  Siyakhulekela ekhaya!  Mokoena!  Sibandza semanti! Nkhosi lebusa imifula nemifudlana!

	Livi
:
	(Ngesikhatsi endlini)  Ngubani loyi longati kahle kangaka?  Nati tsine-ke.  (Asiphindze sinanatelo sakubo ngesiSutfu.)

	Sedi
:
	Ngitsi bakaNkhosi.  Ngalamafisha tsine sitfunywe boDlamini.  Sitewubasa umlilo.  Sitewucela buhlobo lobuhle nine labakhulu.

	Tsepang:
	(Atitfukutselisa)  Abangene sive kutsi basivusa ngembulukusa soneni?  (Sibangenise sidzandzani.)  Ayidle phasi, niyambona umfowetfu sewuvaleke tindlebe.  Mvuleni nemlomo.

	Sedi
:
	(Andlale liduku bese ucamelisa lishumi lemaRandi)  SibakaNkhosi sivela le-eNasipoti KaNgwane.  Sibone intfombi lapha ekhaya sitewucela yona iyawuvusa umuti waDlamini.

	Tsepang:
	(Inkhomo yinye ngemakhulu lasihlanu emaRandi).  Tonkhe tinkhomo atibe lishumi natimbili.

	Sedi
:
	Titsele Jimmy.  (Atitsele Jimmy letibovu tju.  Jucu umlomo kuTsepang)

	Tsepang:
	Sibalele kahle Jack.  Tingaki?

	Jack
:
	Tinkhulungwane letine temaRandi.

	Tsepang:
	(Amoyitela) Nibuya nini kucedzisa nemuke nemfati wenu?

	Sedi
:
	Sisayotisebenta.  Siyabuya nemtsimba.

	Tsepang:
	Sifuna nemshado!

	Sedi
:
	Usho entjweni.


	3.1 Ligama umfudlana lisebentise sijobelelo /-ana/.  Ngabe lesijobelelo setfula mcondvo muni?
3.2 Khetsa ubhale phasi ligama lelisibiti esigabeni A ngenhla.

3.3 Emushweni lolandzelako ngabe sabito sekukhomba sisetjentiswe njani?:



Loyi longati kahle kangaka ngubani?

3.4
Ngabe sabito selucobo sisebentani kulemisho?


Khetsa impendvulo yakho kuletiniketiwe A–C.
3.4.1
Tsine sitfunywe bakaDlamini:




A.
kugcizelela.

B.
sichaza libito

C.
sisebente njengesabito.


3.4.2
Intfombi yona siyicela iyovusa umuti.




A.
siyacatsanisa

B.
siyagcizelela

C.
siyasebenta sisabito
1 x 2 =
	(1)

(1)

(1)

(2)


	3.5
Tibhalele umusho locala ngaleligama lelisiphawulo: labakhulu.
3.6
Nyomula endzatjaneni lengenhla sento salemphambosi yesento lonikwe sona lapha ngentasi:
3.6.1 imphambosi yekwentiwa.
3.6.2 imphambosi yekwentisa.
3.6.3 imphambosi yekwentela.
1 x 3 =
	(1)
(3)


	3.7
3.7.1
Ucabanga kutsi sisetjentiswe njani sabitonanibhanca kulomusho:




Tonkhe tinkhomo atibe lishumi natimbili.

3.7.2 Phindza ubhale umusho loku 3.7.1 ngenhla kodvwa ucale ngeligama.

Tinkhomo …
1 x 2 =
	(2)


	3.8
Shano kutsi lowo nalowo musho kulelandzelako ngabe uvela kuyiphi indlela 
yesento?


3.8.1
Mvuleni umlomo!

3.8.2
Intfombi iyawuvusa umuti waDlamini.

1 x 2 =
	(2)


	3.9
Sentakutsi sisetjentiswe njani kulemisho:-


3.9.1
Jucu umlomo kuTsepiso.

3.9.2
Atitsele Jimmy letibovu tju.





        1 x 2 =
	(2)

[15]


	UMBUTO 4


Fundza nalesicashunwa bese uphendvula imibuto:-
	


	Acedze kupheka ageze bantfwana LaMgwenya.  Imitfwadlana yakhe seyiboshiwe.  Akafuni mafasilahlane wakhe abike yena aselapha ekhakhakhe.  Uninatala uthule kwenkhukhu inetsiwe.  Naye umangele ngaLaMgwenya kubamba ayekela sengatsi ngudokotela nakatawujova luhlanya.  Emehlo akasagijimi ngumbani cobo lwawo.

Angakaphumi esangweni atitsele kuMalawi umzala waLoguguva.  Badle indzaba ibuyele endlini imitfwalo.  Afike Loguguva, abike kutsi ngabo-5 wembulukusa uya edolobheni.  Atsi asahudvula tikhumba Loguguva, amvuse LaMgwenya asambekele emanti lashisako ekugeza.  Timphahla letihlobile setimlindzile.  Aluve kahle lusi ekhishini kutsi sibindzi lesi e-oveni sesivutsiwe.  Ematfumbu acale kushwilana.  Gubhu.  Ageze.
Nakabuya umbhedze sewulungisiwe.  Imvilophu yemali icambalele embhedzeni.  Acalate bese uyayibala.  Iphelele.  “LaMgwenya sitsandvwa, ngicolele.  Inyanga letako ngiya kini ngiyocela umshado.  Tsatsa lemali.  Nguwe lowati kutsi sidzingani.”


	4.1 Sebentisa tisho letilandzelako emshweni lotibumbele wona
4.1.1 Kudla indzaba.

4.1.2 Kuhudvula tikhumba.

1 x 2 =
	(2)


	4.2 Shano kutsi luhloboluni luvelomagama kulemisho lecashunwe endzabeni.
4.2.1 LaMgwenya sitsandvwa, sami.

4.2.2  … ngicolele.







        1 x 2 =
4.3 NgesiSwati lesilula konje kuchaza noma kwetfula umcondvo lotsini loku lokulandzelako
4.3.1 kubamba uyekela.

4.3.2 imvilophu yemali icambalele embhedeni.



        1 x 2 =
4.4 Bhala ligama lelimcondvofanana nalelo lelidvwetjelwe kulemisho.
4.4.1 Aluve kahle lusi ekhishini.

4.4.2 Esangweni watitsela kuMalawi.




        1 x 2 =
4.5 Bhala ligama leliphikisana naleli:
4.5.1 seyiboshiwe 
4.5.2 angakaphumi






        1 x 2 =
4.6
Khetsa imphendvulo ku-B lehambisana naleniketiwe ku-A.
	(2)
(2)

(2)

(2)




	
	A
	B

	4.6.1
	Uninatala uthule kwenkhukhu inetsiwe
	(a)
	Basakhuluma
	

	4.6.2
	Basadla indzaba
	(b)
	Akanamlomo
	














1 x 2 =  (2)
	4.7
Bhala lelinye ligama lenhlonipho lelisho:  inkhukhu.
4.8

Nika inchazelo lensha yaleligama:  imali.
4.9
Namuhla sekulalwa embhedzeni.  Pho kadzeni emandvulo bekulalwaphi?

	(1)

(1)

(1)

[15]


	UMBUTO 5

5.1 Lungisa emagama lakubakaki kute imisho ifundzeke kahle ngesiSwati lesihle.

5.1.1 Licembu leMahhotela ligeza (ngelibisi).

5.1.2 Sofi (uyayima) nje angabalekeli imoto

5.1.3 EShawela sitawuhlala (sikhatsana).

5.1.4 E-Orlando High (kusesikoleni) lesikhulu.

5.1.5
Emanti ekunatsa (asesigubhini).

1 x 5 =
	(5)


	5.2 Lungisa emaphutsa ekukhuluma nekubhala kulesiceshana lesilandzelako: Dvwebela lapho ulungise khona.

5.2.1 Tintsaba i-amatola tiseKapa.  EKapa kukhulumwa Sibhunu nesiNgisi.  Umgwaco lomkhulu longu-N4 usuka eJozi ucondze eMaputo.  “Hhawu!  Sinenhlanhla tsine nyakatfo Ntilasifali ngoba singenile emdlalweni wamancamu.”
EMAMAKI ESIGABA C:

EMAMAKI SEKAWONKHE:
	(5)

[40]

P.T.O.


